IL-KNISJA BAZILIKA

i - Eslag

Lelien m'm(e@a

TA' MARIJA BAMBINA FL-ISLA
U DAK KOLLU LI JGHANIHA

(IT-TIELET PARTI)

Dekorazzjonijiet u armar mobbli

F'dan it-tielet artiklu minn din id-damma,
nibdew naraw dwar l-armar mobbli li kien
uzat fl-imghoddi, u dak li jintuza llum biex
bih tizzejjen il-Bazilika kemm fil-jiem tal-
festa titulari ta’ Marija Bambina, kif ukoll
fit-tliet perjodi festivi ewlenin matul is-sena:
dawk tal-Milied, 1-Ghid il-Kbir u 1-Pentecoste
u Corpus. Fl-artikli dwar il-Fratellanzi diga’
rajna hafna dwar l-armar tal-artali laterali,
u ghalhekk, l-aktar li ser nikkoncentraw hu
fuq l-armar tal-knisja b’mod generali, u dwar
l-artal maggur b’'mod partikulari.

Huwa fatt maghruf illi 1-gwerra qerdet
parti sostanzjali mill-knisja, kif ukoll mid-
dekorazzjonijiet u t-tizjin immobbli li ma
setax jingarr: imma huwa dagstant iehor
fatt, illi grazzi ghal hafna patrijotti generuzi
li thabtu u stinkaw, u sahansitra gew drabi
li ssugraw li jweggghu, hafna minn dak li
seta’ jigi zarmat, tnehha, twarrab u ngarr
lejn postijiet kennija fejn kien hemm anqas
periklu ta’ hsara. Lejn dawn il-postijiet ingarru
wkoll id-dekorazzjonijiet mobbli, l-armar,
l-istatwi u l-oggetti prezzjuzi li kellha I-knisja.
Huwa proprju ghalhekk u grazzi ghal min
issagrifika ruhhu, illi llum ghadna nistghu
napprezzaw, nammiraw, ingawdu u niftahru
bl-armar rikk li bih tizzejjen il-Bazilika
Sengleana fl-okkazjonijiet solenni, armar li
hu patrimonju li jmur lura f'xi kazi ghall-
mijiet ta’ snin.

F'artikli ohra rajna kif ta Spiss ﬁr-relazz;onl]let
tal-Vizti Pastorali li kienu jsiru, il-mod kif
dejjem kienet mizmuma, ikkurata u armata
l-knisja, jissemmew bi prominenza u tifhir. U
dan bir-ragun, ghaliex il-knisja dejjem kéellha

-min imexxiha u jindokraha b’dehen u ghaqal.

Kappillani u Arciprieti, prokuraturi, Kanonci

tal-Kolleggjata u sacerdoti zelanti, kif ukoll
sagristani dedikati u dilettanti patrijotti li taw
hinhom u kull xorta ta’ ghajnuna f'kull bzonn
u cirkostanza. B’hekk kulma kien isir, dejjem
sar mill-ahjar u bl-aktar gosti sbieh skond
kemm u kif kienu jippermettu ¢-cirkustanzi.
Dan kollu, ghaliex hekk dejjem tghallimna
u emminna li tabilhaqq jixraq ghall-akbar
dekor tad-Dar ta’ Alla.

L-istess bhalma huwa fil-kaz tal-istruttura,
l-armar ukoll ghadda minn process twil ta’
tibdil, restawr u innovazzjoni, u ghalhekk
mhux dejjem hu possibbli 1li wiehed jghid
b’certezza kif kienet tkun armata Il-knisja
fl-imghoddi, spec¢jalment qabel dahlet
il-fotografija. Izda hjiel nistghu niehdu
kemm mill-armar li baqa’ jezisti, kemm
mit-tradizzjoni li tghaddi bil-fomm minn
generazzjoni ghall-ohra, u aktar u aktar
minn ricerka fl-arkivji tal-Parroc¢ca fejn
jezistu registri u dokumenti ohra li juru
spejjez u nfieq li jkun sar b’dan il-ghan.
Dawn ir-registri u dokumenti juru b’'mod ¢ar
kemm missirijietna minn dejjem kienu ferm
generuzi, u ikkontribwew bil-kbir ghaz-zamma
u d-dekor ta’ dan it-Tempju maestuz.

L-artal il-maggur l-antik

Meta wiehed jidhol fil-knisja taghna,
karatteristika 1i mill-ewwel tolqot l-ghaijn,
l-aktar ghal min qatt qabel ma kien zar
dan it-Tempju, hija t-Tribuna Bazilikali. Kif
nafu, din saret l-ewwel darba fI-1921 mal-
ghoti tal-gieh ta’ Bazilika lill-Kolleggjata
Sengleana. Sa dik is-sena, kien hemm artal
kbir ta’ rham fin, bhalma kienet drawwa fi
knejjes ta’ rit latin. Dan l-artal kien sar mill-
marmista Senglean Karlu Durante fl-1804
minflok iehor, li ghad li kien ukoll sabih,
imma kellu xi partijiet minnu tal-gebel. Meta

L- artal maggur tal-Kolleggjata kif kien ikun armat
fl-okkazjoni tal-festa tal-Bambina sal-1920.

saret it-tribuna, dan l-artal gie zmuntat, u
ftit wara inbiegh u nbena mill-gdid fil-Knisja
Parrokkjali ta’ San Pawl il-Bahar.

Dan l-artal, kbir u sabih fih innifsu, kellu, kif
xieraq, hafna armar rikk, kemm ghall-festa
titulari, kif ukoll ghall-festi ta’ matul is-sena.
Fil-festa tal-Vitorja l-aktar li kien jispikka,
kien sett ta’ gandlieri tal-injam b’argentatura
sabiha tal-folji tal-fidda, ghall-prima u ghas-
sekonda, b’disinn eleganti u attraenti, xoghol
fin tal-iskultur maghruf Mariano Gerada.
Minn dawn it-13-il gandlier, baga’ jezistu
biss 10, ghaliex 3 minn tas-sekonda intilfu
matul il-gwerra. Bejn dawn il-gandlieri kienu
jintramaw sett ta’ 12-il appostlu tal-injam,
sitta fuq il-gradinata tal-prima u sitta fuq il-
gradinata tas-sekonda. Fil-festa, l-artal kien

-~ jizzejjen ukoll b’ventartal tal-fidda, l-ewwel

wiehed li sar fil-knisja, xoghol tas-sena 1865

Lehem ﬁﬂcl?

tal-argentier Felicissimo Rosso, fuq disinn
tas-Senglean Vincenzo Bonnici (illum dan il-
ventartal jitgieghed quddiem l-artal maggur
tal-Oratorju tal-Kurcifiss). Sopratvalja tal-
bellus ahmar irrikkmata bid-deheb li kienet
saret mhux hafna snin qabel fuq disinn tal-
artist maghruf Attilio Palombi, kienet izzejjen
il-wicc¢ u 1-gnieb tal-mensa tal-artal (din issa
sabet postha fuq l-artal tad-Duluri).

Fis-snin bikrin tas-seklu li ghadda, kien sar
tuzell gdid ghal fuq dan l-artal, b’disinn tas-
Surmast Abram Gatt. Dan it-tuzell, b’linji
tassew helwin, kellu l-patalotti tal-lama tal-
fidda b’rakkmu tad-deheb. Bhall-artal innifsu
u xi armar iehor, fl1-1921 dan it-tuzell li bil-bini
tat-Tribuna kien spicca l-uzu tieghu, twarrab.
Izda malajr kien inxtara mill-Fratellanza tal-
Madonna tal-Karmnu tal-Parroc¢ca taz-Zurrieq
biex jiddendel fuq l-artal maggur ta’ dik il-
knisja fil-festa li dik il-Fratellanza taghmel
f'gieh il-Madonna tal-Karmnu.

Ma’ dan l-armar kollu, wiehed ma jistax
ma jzidx ukoll il-kwantita ta’ armar iehor
ancillari, kemm fuq l-artal innifsu, kif ukoll
fuq il-gradenzini magenb l-artal, patrimonju
artistiku vast u ghani ta’ xoghol ta’ artigjanat,
l-aktar fil-fidda. Dan kien jinkludi sett kbir
ta’ tliet Karti tal-Glorji ta’ disinn klassiku

Wiehed mill-missal tal-fidda li jintramaw fuq il-gradenzina
magenb l-artal maggur.

mahduma fis-sena 1753, zewg missalli kbar
bil-qoxra tal-fidda li fughom kien hemm
figura tal-Madonna Tarbija fuq naha, u
l-emblema tal-Kolleggjata fuq l-ohra, sett ta’
4 kandlieri ghax-xemgha ghal fuq il-mensa,
u pedestall ghar-Relikwija tal-Madonna, li
kien jitgieghed fuq il-mensa, u fi tliet partijiet
fuq xulxin, joghla 'l fuq mil-livell tal-prima
tal-artal.

Fuq il-gradenzini wiehed kien isib bosta oggetti
ghall-uzu liturgiku, kollox mahdum fil-fidda.
L-iktar li kienet tispikka kienet sfera kbira
ghall-espozizzjoni tas-Santissimu Sagrament,
mahduma mill-fidda u b’hafna partijiet
indurata bid-deheb, u moghnija b’ghadd kbir
ta’ djamanti u hagar iehor prezzjuz, xoghol

L-isfera I-kbira, xoghol I-argentier Andrea Troisi tas-sena 1752.

l-argentier Andrea Troisi tas-sena 1752. Kien
ikun hemm ukoll par kandlieri tal-akkolti,
tliet ¢nieser, buqari; bacili, bugija u dak kollu
mehtieg ghall-kult-sagru.

Quddiem l-artal maggur, bejn iz-zewg
pilastri ewlenin taht il-koppla, kien u ghadu,
jiddendel lampier kbir tal-fidda, xoghol tas-
sena 1859 mahdum minn Felicissimo Rosso.
Dan il-lampier jiddendel ma’ fjokk mahdum
fl-istess zmien tat-tuzell ukoll fuq disinn ta’
Abram Gatt.

Ghall-festi I-ohra ta’ matul is-sena, kif kien
xieraq fi knisja hekk storika u importanti,
l-artal maggur kellu hafna u hafna armar
iehor: settijiet ta’ gandlieri, zewq settijiet ta’
appostli, gwarnici ghall-ventartali bi drapp
ta’ kwalita u lwien varji, pedic¢ini u fjuretti,
zewg tuzelli, wiehed ghal kuljum u iehor
ghall-festi u armar iehor. Xi ftit minn dan
l-armar ghadu jezisti, gie restawrat u jintuza,
imma hafna minnu jew kien inbiegh f1-1921,
jew intilef mal-medda taz-zmien jew tkisser
fil-gwerra.

Armar iehor e

Fil-jiem tal-festa, fuq il-presbiterju u fid-dahla
tal-Kor, ikunu esposti s-Salib tal-Kleru, u
l-insinji li jimmarkaw l-onorificenzi tal-knisja
taghna, u li jingarru waqt kull purcissjoni.
Is-simboli li jimmarkaw dawn l-onorificenzi
huma l-mazza, l-umbrellun u t-tintinnablu
u l-istandard tas-Santwarju.

Is-Salib tal-Kleru, hekk imsejjah ghaliex waqt
kull purcissjoni jiftah dik il-parti fejn ikun
hemm il-kleru, huwa xoghol imprezzabbli
tas-sena 1803 mahdum mill-argentier Saverio
Cannataci; kapulavur kemm ta’ disinn kif ukoll
ta’ esekuzzjoni ta’ xoghol. Il-gandlieri tal-akkolti,
wkoll tal-fidda indurati bid-deheb, huma tas-
sena 1790, mahduma fuq disinn klassiku.

[I-mazza hija insinji li tintuza wagqt il-
funzjonijiet kollha liturgici kull fejn hemm
kapitlu ta’ Kanonci fi Knisja Kolleggjata. Ghad
illi 1-Knisja Parrocca tal-Isla gawdiet mill-
privilegg ta’ Kolleggjata sa mis-sena 1786, id-
dritt tal-uzu tal-mazza, inghata mill-Vatikan



Is-Salib tal-Kleru,
xoghol I-argentier Saverio Cannataci tas-sena 1803.

fis-sena 1912. Immedjatament saret mazza
minn lampier tal-fidda li kien imwarrab,
sakemm fis-sena ta’ wara saret wahda fuq
disinn barokk. Din bdiet tintuza’ fil-festi
ewlenin, u l-ohra baqghet tintuza’ ghall-festi
sekondarji u okkazjonijiet u celebrazzjonijiet
ta’ anqas importanza. . ;

Mis-sena 1921 zdiedu zewg insinji ohra, jigifieri
l-umbrellun u t-tintinnablu, din id-darba
b’rabta mal-ghoti tad-dinjita ta’ Bazilika lill-
Kolleggjata Sengleana. L-umbrellun, li meta

- jinfetah huwa ta" forma konika, hu maghmul

S iehen fl-Parrodta

minn strixxi tal-harir ta’ lewn isfar u ahmar,
bil-gallun, frenza u gmiemel tal-hajt tad-
deheb, u mmuntat fuq lasta tal-fidda b’final
ta’ boc¢ca u salib tal-fidda wkoll. It-tintinnablu
huwa speci ta’ spalliera kbira dekorattiva li
maghha hemm imdendla qampiena zghira li
tindaqq wagqt il-purcissjonijiet. Huwa mahdum
mill-injam skolpit u indurat, u jingarr fuq
lasta tal-ebbanu.

Fi zmien aktar ricenti, u sewwa sew mis-
sena 1955, fuq il-presbiterju, wiehed seta’
jara wkoll l-istandard tas-Santwarju. Dan
l-istandard, bil-kuluri nazzjonali, kien sar
fis-sena 1954 fl-okkazjoni tas-Sena Marjana,
u tbierek mill-Q.T. Papa Piju XII f'cerimonja
solenni u kolossali fil-Bazilika ta’ San Pietru
f'Ruma, fejn ghal dik l-okkazjoni unika u
storika, kienu ingabru rapprezentanti tas-
Santwarji Marjani minn madwar id-dinja
Kattolika kollha. (Dwar din is-Sena Marjana
u c-Celebrazzjonijiet kbar li kienu saru, ara
l-programm tal-festa tas-sena 2004).

Artiganat fil-fidda

Biex nelenkaw u niddeskrivu ir-rikkezzi kollha
li 1-Bazilika Sengleana tippossiedi f'dak li
huwa xoghol ta’ artiggjanat fil-fidda u metalli
prezzjuzi ohra, flimkien mal-opri tal-injam
skolpit u indurat, ikun mehtieg pagni shah
ta’ dan il-ktejjeb. Kif spjegajt fl-artikli dwar
il-Fratellanzi, l-artali laterali kollha huma
arredati b’hafna armar rikk, kemm ghall-festa
titulari, kif ukoll ghall-festi ewlenin ta’ matul
is-sena. Mhux l-iskop ta’ din il-kitba li jinghata
inventarju dettaljat tal-oggetti kollha tal-fidda li
nsibu fil-knisja, u ghalhekk huwa biss bizzejjed
illi jinghata hjiel ta’ cifri u figuri li juru kemm
hu vast dan il-patrimonju imprezzabbli.

Fir-rigward ta’ artiggjanat tal-fidda u metalli
ohra, nibdew biex nghidu illi fil-knisja, inkluz
ukoll fl-Oratorju tal-Kurcifiss, insibu 12-il
ventartal tal-fidda, li saru fuq medda ta’ kwazi
100 sena: l-eqdem hu dak tal-artal maggur
li sar fl-1865 u l-aktar recenti dak tal-artal
ta’ San Frangisk tas-sena 1959. Imdendlin
quddiem l-artali, fil-gnub tal-Kor u f{’bosta
bnadi ohra, hemm xejn anqgas minn 36
lampier tal-fidda ta’ qisien u epoki differenti.

It-tintinnablu li jingarr u jindaqq waqt il-purcissjonijiet.
L-eqdem hu dak li jiddendel quddiem l-artal
maggur tal-Oratorju tal-Kurcifiss u li ghandu
minquxa fuqu is-sena 1707, u l-aktar ricenti
huma tlieta tas-sena 1963 u li wkoll jinsabu
fl-istess oratorju. Fuq l-artali tal-knisja hemm
seba’ settijiet ta’ kandlieri tal-fidda: dawk fuq
l-artal maggur, fuq l-artal tar-Ruzarju, fuq
l-artal tad-Duluri, ta’ San Guzepp, tas-Sacro
Cuor, tal-Bambina u tar-Redentur. Hemm
ukoll seba’ settijiet tal-metall argentat fuq
l-artali I-ohra tal-knisja.

Ma’ dawn jizdiedu wkoll opri ohra ta’ pregju
u valur. Hemm erba’ sferi tal-fidda mahsula
bid-deheb ghall-espozizzjoni tas-Sagrament,
14-il missall bil-qoxra tal-fidda, 16-il sett ta’
Karti tal-Glorji, 12-il par kandlieri ghal fuq
is-sekonda tal-artali, 14-i1 gwarnic¢ tal-Via
Sagra u 8 tal-Via Matris, pedestall ghal taht
l-istatwa tal-Bambina meta tkun fin-ni¢ca
taghha, gwarnic tan-ni¢c¢a tal-Bambina, tar-
Redentur u tad-Duluri, 11-il par brazzi tal-
fidda ghal magenb I- cu{tah, 8 lanterni ghall-
purcissjonijiet, 10 surgent1n1 u 9 medaljuni
ta’ Fratellanzi diversi, kif ukoll bosta oggetti
tal-kult, bhal ¢nieser u navetti, buqgari u bacili,
sottokoppi u lavaditi, fjurieri u gniepen u

~ hafna oggetti ohra.

Xi whud minn dawn l-oggetti, fil-jiem tal-
festa jkunu esebiti fis-sagrestija, f’'vetrini
apposta, fejn ikun hemm ukoll esebizzjoni ta’
madwar 36 kalci tal-fidda ta’ qgisien, valur
u stil differenti moghtija lill-knisja minn
Isqfijiet, Arc¢iprieti, Kanonci u sacerdoti ohra
matul iz-zmien.

Is-sett tal-linef tal-kristall

Fis-snin ta’ nofs is-seklu dzatax, kien inxtara
sett ta’ linef tal-kristall tal-Bohemja ta’ disinn
klassiku, kif kienet saret uzanza fil-knejjes
ewlenin ta’ Malta. Is-sett li ngieb ghall-
Kolleggjata kien ta’ hdax-il linfa: tmienja
imdaqgsa ghal taht l-arkati tal-kursija, tnejn
akbar minnhom ghall-kappelluni, u wahda
ta’ dags gigantesk ghal nofs il-kursija. Filwaqt
li xi knejjes ohra kellhom linef kemm fl-arkati
tal-kursija kif ukoll fil-kappelluni, dik taghna
f'nofs il-kursija kienet unika f'Malta.

Lejn l-ahhar snin ta’ dak l-istess seklu, it-
tminn linef tal-korsija kienu tkabbru fid-dags,
u inbidlitilhom ukoll l-ghamla taghhom.
B’hekk gew tista’ tghid tal-qies u l-ghamla li
ghandhom illum. Fdawk iz-zminijiet il-linef
kollha kienu jinxteghlu b’tor¢i ta’ xemgha
naturali. Izda fis-sena 1921, fl-okkazjoni tal-
festi solenni tal-Inkurunazzjoni tal-Bambina,
dawn saru jinxteghlu bid-dawl elettriku, meta
kien iddahhal l-elettriku fil-knisja. Fl-istess
hin, minbarra d-dawl fix-xemgha, zdidilhom
wkoll dawl iehor mac-¢irku l-kbir taz-zaqq
ta’ kull linfa. Mur ara x’differenza raw meta
xeghluhom l-ewwel darbal!

Kienet tassew xorti kbira illi peress li l-linef
tal-korsija matul is-sena kienu — u ghadhom
—jintrefghu mghottijin u mdendlin mas-saqaf
tas-sagrestija, u din helsitha mill-gerda tal-
gwerra, dawn it-tminn linef, ghad li gratilhom
hsara kbira, ma ntilfux, u wara l-gwerra gew
restawrati u ghadhom jintramaw fil-jiem tal-
festa. Mhux l-istess gara mit-tlieta 1-kbar, illi
minhabba d-dags taghhom, matul is-sena
kienujibgghu mdendlin mas-saqaf tal-knisja.
Gara ghalhekk illi meta iggarrfu s-sogfa,
dawn it-tliet linef intilfu ghal dejjem, u ma
baga’ xejn minnhom ... hlief xi ritratti, u
l-memorja taghhom!

Il-kursija armata ghall-festa titulari wara s-sena 1921. Tispikka fost I-ohrajn il-linfa I-kbira mdendla fin-nofs tal-kursija.

Ftit snin qabel il-gwerra, fl-irkejjen tal-pilastri
magguri fuq il-presbiterju, kienu saru par
linef tal-kristall b’hames brazzi, minflok par
brazzi bi tliet frieghi li kien hemm qabel.
Mal-ftuh tal-knisja dawn zdiedu ghal erbgha,
imma mbaghad fl-1986 - fl-okkazjoni tat-
tieni ¢entinarju tal-Kolleggjata — saru erbgha
kompletament godda. Qabel il-gwerra wkoll,
magenb l-artali laterali, kien hemm par
brazzi tal-kristall, 1i ntilfu fil-gwerra, u li
minflokhom saru sett brazzi tal-fidda.

Opri fl-injam

L-opra prin¢ipali fl-injam, hija s-sopraporta bi
skultura barokka, u ndurata bid-deheb, taht
il-gallarija tal-orgni, u li maghha tiddendel
purtiera quddiem il-bieb il-kbir. Din saret fl-
1984 flok wahda li kienet ingerdet fil-gwerra.
Opra kbira ohra fl-injam huwa l-gandlier
tal-Blandun. Ghal tul ta’ 50 jum bejn il-Festa
tal-Ghid il-Kbir u 1-Festa tal-Pentecoste, skond
il-liturgija, f'post prominenti ta’ kull knisja,
ghandu jkun hemm xema’ kbira tixghel u li
tirraffigura lil Kristu Rxoxt, u komunement
imsejha ”Blandun”. Skond drawwa antika
hafna, din ix-xema’ titpogga fuq gandlier
kbir fuq il-presbiterju. Il-gandlier tal-Blandun

fil-knisja taghna, huwa opra ohra denja tal-
hafna xoghol artistiku iehor li ghandna. Dan
il-gandlier kbir skolpit mill-injam u indurat,
huwa xoghol artistiku tal-iskultur Senglean
Felic Zahra, minqux fis-snin tat-tieni nofs
tas-seklu tmintax.

F'dan il-generu ta’ xoghol hemm ukoll il-
fjokkijiet tal-injam indurat li maghhom
jiddendlu l-lampiera u I-linef kollha tal-knisja.
Minn dawn, fil-jiem tal-festa ikun hemm
armati xejn anqas minn 51 ta’ qisien varji
u disinji attraenti. Insibu wkoll 11-il sett ta’
statwetti tal-qaddisin mahduma mill-kartapesta
u argentati ghal bejn il-gandlieri fuq il-prima
tal-artali. Hemm ukoll erba’ bankuni tal-kewba
bi skultura adattata fejn jitpoggew is-slaleb u
l-lanterni tal-purcissjoni, kif ukoll l-ambone
fuq il-presbiterju.

Ta’ min jinnota, izda, illi l-parti l-kbira ta’
xoghol ta’ skultura fl-injam, narawha fil-festi
sekondarji, meta fuq l-artali jintramaw settijiet
ta’ gandlieri tal-injam, kif ukoll gwarnici sbieh
ghall-ventartali, armar li kollu kemm hu gie
restawrat u indurat fis-snin ricenti.

Mario Caruana



